
Хуудас: 1 

 
Борлуулалт засах, буцаах, устгах болон 

борлуулалтын тайлангууд 
 
 

Энэ сэдэв нь нэгэнт хийсэн борлуулалтыг хэрхэн засах, буцаах, устгах болон борлуулалтын 
тайлан мэдээнүүд хэрхэн харах тухай зааврыг агуулсан. 
Харин хэрхэн анх шинээр борлуулалт хийх тухай зааврыг гарын авлагын “Борлуулалт хийх” сэдвээс 
уншиж болно. 
 
Энд бид дараах үйлдлүүдийг тайлбарлана: 

 

− Борлуулалт хайх ............................................................................................................................. 2 

− Эм бараагаар борлуулалт хайх ..................................................................................................... 2 

− Баримт нөхөж хэвлэх ...................................................................................................................... 3 

− Борлуулалт засах ............................................................................................................................ 4 

− Борлуулалт буцаах буюу буцаалт хийх ......................................................................................... 7 

− Борлуулалт устгах .......................................................................................................................... 8 

− Устгасан борлуулалт сэргээх ......................................................................................................... 8 

− Борлуулалтын өөрчлөлтийн түүх харах ......................................................................................... 9 

− Борлуулалт хэн хийснийг харах, борлуулалт хийсэн ажилтан/хэрэглэгчээр шүүх .................... 11 

− Өдрийн нэгтгэл хэвлэх .................................................................................................................. 12 

− Борлуулалтыг Сараар нэгтгэж харах ........................................................................................... 14 

 

 
“ЦЭС -> Борлуулалт” модульруу орно: 

Борлуулалт хайх 
 
“ЦЭС -> Борлуулалт” модульруу орно. Дараах “Борлуулалт” цонх нээгдэнэ. 

 
1) “Ажлын хэсэг” хуудас шууд нээгдсэн байна. Энд борлуулалт баримтаараа жагсаж гарч ирдэг. 

Өөрөөр хэлбэл, нэг борлуулалт нэг мөр байна. Харин борлуулалт доторхи бараа нь доор нь 
харагдаж байгаа. Хэрэв хайж буй борлуулалтын дүн, огноо эвсэл дугаарыг мэдэхгүй бол эндээс 
олоход хэцүү бөгөөд “Бараагаар хайх, Задгай” хуудаснаас хайх нь зөв. Энэ тухай дараагийн 
гарчгаас хараарай. Нэгэнт борлуулалтаа олсон бол үргэлжлүүлэн бусад ихэнх үйлдлүүд болох 
засах, буцаах, устгах үйлдлүүдийг энд буюу “Ажлын хэсэг” дотроо хийнэ. 

2) “Шүүлтийн огноо” талбар хэднээс хэдний хоорондох борлуулалт хармаар байгаагаа оруулна. 
3) Хэрэв олон салбартай бол аль салбарын борлуулалт харахаа энд сонгоно. 
4) “Шүүх” товчыг дарж борлуулалтуудаа дуудаж гаргаж ирнэ. 
5) Борлуулалтын хүснэгт дээр дахин шүүлт хийнэ. Үүний тулд хүснэгтийн дээр байгаа хайлтын мөр 

буюу хоосон мөр дээр, хайхыг хүссэн баганыхаа харгалзах хоосон нүдэнд хайх утгаа бичнэ. 
Хүснэгт дээр хэрхэн хайх тухай дэлгэрэнгүйг гарын авлагын “Хүснэгтийг бүрэн ашиглаж сурах” 
сэдвээс уншиж болно. 

 
 

Эм бараагаар борлуулалт хайх 
 
“ЦЭС -> Борлуулалт” модульруу орж “Борлуулалт” цонхыг нээнэ. 

 
1) "Бараагаар хайх, Задгай” хуудасруу орно. Энд борлуулалт бараагаараа задгай гарч ирдэг. 

Жишээ нь нэг бараанд гурван нэр төрлийн бараа байгаа бол энд гурвуулаа жагсаж гарч ирнэ. 
Өмнөх Ажлын хэсэг хүснэгтэд тэд нэгдэж нэг борлуулалт гэдэг утгаар нэг мөрөөр харагддаг бол 
энд гурван мөрөөр, бараа бүрээр жагсаж харагдана. Тиймээс эндээс нэг барааг хэзээ хэзээ, ямар 
ямар тоо хэмжээ болон үнээр зарсныг харахад тохиромжтой. Хэрэв аль нэг эм барааны тоо 
хэмжээ эсвэл зарах үнийг буруу оруулж зарсан тохиолдол байгаа эсэхийг хайж байгаа бол энэ 
хүснэгтийг ашиглах нь тохиромжтой. 

2) Багцаагаар хэдний борлуулалт хайж байгаа эсвэл хэднээс хэдний хоорондох борлуулалт 
хэрэгтэй байгаагаа Шүүлтийн огноо дээр оруулаад, нэгээс олон салбартай бол салбараа сонгоод 
Шүүх товч дарж борлуулалтуудаа гаргаж ирнэ. 

3) Гарч ирсэн борлуулалтууд дотроос дахин барааны нэрээр хүснэгт дотроос шүүлт хийнэ. Үүний 
тулд хүснэгтийн хайлтын мөр буюу эхний хоосон мөрийн барааны нэр баганад харгалзах хоосон 
нүд дээр барааны нэрээ бичиж шүүнэ. Хүснэгт дээр хэрхэн хайх тухай дэлгэрэнгүйг гарын 
авлагын “Хүснэгтийг бүрэн ашиглаж сурах” сэдвээс уншиж болно. 

4) Хэрэв хайж буй борлуулалтаа засах, буцаах, баримт нөхөж хэвлэх зэрэг үйлдэл хийх бол “Ажлын 
хэсэг” -рүү орж хийнэ. Үүний тулд энэ хүснэгтээс борлуулалтынхаа “Баримт №” болон 
“Гүйлгээний огноо” талбарын (хүснэгтийн хамгийн урд байгаа) утгуудыг харж авах эсвэл хуулж 
аваад (дээр нь хулганаар дарж сонгоод гараас Ctrl+C дарж хуулна) Ажлын хэсэгрүү орж эдгээр 
утгуудаараа тэр борлуулалтаа хайж гаргаж ирээд (Ажлын хэсгээс борлуулалт хайх тухай өмнөх 
гарчгуудаас хараарай) дараагийн үйлдлүүдийг хийнэ. 

 
 

Баримт нөхөж хэвлэх 
 
“ЦЭС -> Борлуулалт” модульруу орж “Борлуулалт” цонхыг нээнэ. 

 
1) Ажлын хэсэг хуудас дотроос баримт нөхөж хэвлэнэ. 
2) Хэвлэх гэж буй баримтаа хайж гаргаж ирнэ. Үүний тулд Шүүлтийн огноо -д хэвлэх борлуулалтын 

огноог оруулаад салбараа сонгоод Шүүх товчийг дарж тэр өдрийн борлуулалтуудыг гаргаж ирж 
байгаад хүснэгтээсээ хайна. Хайх тухай өмнөх гарчигуудаас дэлгэрэнгүй хараарай. 

3) Хүснэгт дээрээс хэвлэх борлуулалт дээрээ хулганы баруун товчийг дарна. Гарч ирсэн 
коммандуудаас “Баримт хэвлэх” коммандыг сонгоно. 

a. Хэрэв танай програм ИБаримттай холбогдсон бол энэ хэвлэх үйлдлээр шууд ИБаримт 
үүсч сугалааны дугаар, QR код гарч ирнэ. Хэрэв өмнө нь уг борлуулалтаас ИБаримт 
гаргаж байсан бол дахин хэвлэх үед дахин ибаримт үүсэхгүй бөгөөд зөвхөн өмнө үүссэн 
баримтын ДДТД (Дахин давтагдашгүй төлбөрийн дугаар) гарч ирнэ. 

b. Хэвлэх баримтын цаасны хэмжээ нь програмд урьдчилан тохируулсан хэмжээгээр гарч 
ирнэ. Жишээ нь 58мм -н нарийн принтерээр хэвлэнэ гэж тохируулсан бол 58мм -н 
өргөнтэй баримт гарна (Энэ тохиргоог өөрчлөхийг хүсвэл манай ажилтанд хандана уу). 
Харин үүнээс өөр хэмжээгээр, жишээ нь А4 -р баримт гаргахыг хүсвэл “Барим хэвлэх: 
Цаасны хэмжээ сонгох” коммандыг сонгоно. 

Борлуулалт засах 
 
“ЦЭС -> Борлуулалт” модульруу орж “Борлуулалт” цонхыг нээнэ. 

 
1) Ажлын хэсэг дэх борлуулалтын хүснэгтээс засах борлуулалтаа хайж гаргаж ирнэ. Хэрхэн хайх 

тухай өмнөх гарчгуудаас харна уу. 
2) Засах борлуулалтаа сонгож байгаад (сонгох гэдэг нь хулганаар дээр нь дарахыг хэлнэ) дээр нь 

хулганы баруун товчийг дараад Засах коммандыг сонгоно. Эсвэл хүснэгтийн дээр байгаа Засах 
товчийг дарна. Борлуулалт засах цонх нээгдэнэ. 

 
Борлуулалт засах цонх дээр ажиллах: 

 
1) Зарсан эм бараанууд хүснэгтээр харагдаж байна. Эндээс дараах үйлдлүүд боломжтой: 

a. Эм барааны тоо хэмжээ, зарсан үнэ, хямдрал засаж болно. Үүний тулд, засах барааны 
нэр дээр хулганаар хоёр дарж “Гүйлгээний мөр засах” цонх нээж байгаад 
шаардлагатай засварыг хийгээд хадгална. 

b. Эм барааг устгаж болно. Устгах барааны нэр дээр дарж сонгож байгаад хүснэгтийн 
дээр байгаа Устгах товчийг дарах эсвэл хулганы баруун товчийг дарж байгаад Устгах 
коммандыг сонгоно. 

2) “Шинэ” товчийг дарж борлуулалтруу эм бараа нэмж оруулж болно. Шинэ товч дарахад “Шинэ 
гүйлгээний мөр бүртгэх” цонх нээгдэх ба, оруулах бараагаа нэрээр нь эсвэл баркод оруулж 

сонгоод, зарсан тоо хэмжээг оруулна. Хүсвэл зарсан үнэ, хямдралын утгыг өөрчилж болно. 
Тэгээд Хадгалах товч дарснаар борлуулалтруу эм бараа шинээр нэмэгдэж орно. 

3) Гүйлгээний огноо -г зөвхөн админ эрхтэй ажилтан засах боломжтой. 
4) Харилцагч -г зээлээр борлуулалт хийсэн үед л сонгоно. Бусад үед заавал харилцагч сонгох 

албагүй. Бусад сонговол нэмэлт мэдээлэл болж л явна. 
5) Тэмдэглэл дээр та өөрийн хүссэнээр юу ч бичиж болно. Гэхдээ Зээлээр борлуулалт хийсэн 

бол зээл авсан хүн маань хэзээ төлөх, хэдийд төлсөн гэх мэт мэдээллийг ихэвчлэн бичдэг. 
Бусад талбараас ялгаатай нь, Тэмдэглэлийг түүний яг ард байгаа шар өнгийн жижиг хадгалах 
товчоор хадгалж болдог. Өөрөөр хэлбэл тэмдэглэл хадгалахын тулд борлуулалтын доор 
байгаа нийт борлуулалтыг хадгалдаг Хадгалах товчийг дарах албагүй байдаг. Ингэснээр 
хаалт хийсэн болон Тооллогоос урагшаа орж хаагдсан, засах боломжгүй борлуулалтын 
тэмдэглэлийг дангаар засах боломж үүсдэг. Энэ онцлогийг хүмүүс зээлээ төлсөн тухай 
мэдээллийг хадгалахад голдуу ашигладаг. 

 
 
Борлуулалт засах үед тухайн борлуулалтын ИБаримтыг засах хүсэлтийг програм татварруу 
илгээдэг. Гэхдээ дараах нөхцөлүүдэд татвар хүсэлтийг хүлээн авч ибаримтыг өөрчлөнө. Үүнд: 
 

− Иргэнээр ибаримт гаргасан байх. Хэрэв байгууллагаар баримт гаргасан бол програмаас засах 
боломжгүй. Заавал Ebarimt.mn дээр засвар хийх ба хэрхэн хийх зааврыг татвараас авна. 

− Иргэн ибаримтаа уншуулаагүй байх. Худалдан авагч ибаримтаа уншуулаагүй үед л 
програмаас ибаримт засагдана. 

− Сар дотроо засах. 

− Орион програм нь ИБаримттай холбогдсон байх. Борлуулалт засаж буй орион програм нь 
ибаримттай холбогдоогүй бол мэдээж татварруу засах хүсэлт явахгүй. Хэрэв танайх олон 
компьютерт орион програм суулгаж зэрэг ашигладаг бөгөөд, таны програм ибаримттай 
холбогдсон эсэхийг мэдэхгүй байгаа бол, ЦЭС -рүү ороод “Татвартай өгөгдөл солилцох” 
комманд идэвхитэй байгаа эсэхийг хараарай, идэвхитэй бол ибаримт холбосон гэсэн үг. 
Идэвхигүй бол ибаримт холбосон орионтой компьютер дээрээ засвараа хийнэ. Хэрэв өөрийн 
орионыг ибаримттай холбуулья гэвэл манай ажилтанд хандаарай. 

− ИБаримтад засвар орвол иргэний авч явсан ибаримт хүчингүй болно. Учир нь татвар дээр 
ибаримт засахдаа, эхлээд хуучин баримтыг устгаад шинэ гэхдээ сугалаагүй баримт үүсгэдэг. 
Тиймээс иргэнд байгаа хуучин ибаримт хүчингүй болох ба иргэн уншуулах үед ААН илгээгүй 
төлөвт орчихдог. Тиймээс борлуулалт засахдаа энэ эрсдлийг бодолцоорой.  

Борлуулалтын төлбөрийн мэдээлэл засах: 

 
0) “Төлбөр төлсөн байдал” хуудасруу орно. 
1) Бэлнээр, Картаар, Шилжүүлгээр (банкны дансруу шилжүүлсэн буюу мобайлдсан төлбөр), 

Зээлээр гэсэн төлбөрийн хэлбэрүүд бий. Хэрэв зарсан барааны тоо хэмжээ, зарсан үнэ 
зэргийг зассан бол Авах дүн хөдөлсөн байгаа. Тиймээс түүнд тааруулж төлсөн дүн (Төлсөн 
дүн гэдэг нь Бэлнээр, Картаар, Шилжүүлгээр, Зээлээр дүнгүүдийн нийлбэр буюу худалдан 
авагчийн төлсөн мөнгийг хэлж байгаа юм) -г засах ёстой болно. Жишээ нь Картаар төлсөн 
бол авах дүнгийн дагуу Картаар дүнгээ ижил болгож өөрчлөх ёстой. Бэлнээрээс бусад 
хэлбэрээр төлбөр хийсэн бол төлсөн дүн нь авах дүнтэйгээ яг таарч байх ёстой. Мөн нэг 
борлуулалтыг нэгээс олон хэлбэрээр хувааж төлсөн байж болно. Жишээ нь, бэлнээр 10000, 
шилжүүлгээр 5000, зээлээр үлдсэнг гэх мэтээр төлсөн бол харгалзах талбаруудад тохирох 
дүнгүүдийг оруулна. 

2) Нийт борлуулалтын дүнгээс хөнгөлөлт хасаж болно. Үүний тулд 2-р заасан талбарт хөнгөлсөн 
хувийг бичих эсвэл түүний өмнөх Хөнгөлөлт талбарт хөнгөлсөн үнийн дүнг бичнэ. 

3) Хэрэв тухайн борлуулалтын ИБаримтыг Байгууллагаар гаргах бол уг 3 -р заасан талбарт 
байгууллагын регистрийг оруулна. Гэхдээ нэгэнт хувь хүнээр ибаримт гаргасан бол түүнийг 
байгууллагаар болгож өөрчлөх боломжгүй. Хэрэв байгууллагаар ибаримт гаргах гэж байгаад 
санаандгүй хувь хүнээр гаргасан бол борлуулалтаа устгаад дахин шивэхээс өөр аргагүй. 
Устгах тухай дэлгэрэнгүй зааврыг дараагийн гарчгуудаас хараарай. 

4) Хэрэв танайх орион програмаа QPay -тэй холбосон бөгөөд, тухайн борлуулалтын төлбөрийг 
QPay -р төлсөн бол энэхүү 4 -р заасан талбарт төлбөр хүлээн авсан танай дансны дугаар 
харагдана. Арын “...” товчийг дарж qpay төлбөрийн дэлгэрэнгүй мэдээллийг авч болно. 

5) “Борлуулалтын төлөв” харагдаж байна. Зурагт Ноорог гэж харагдаж байна. Орион програм 
дотор зөвхөн борлуулалт л Ноорог болон Батлагдсан төлвүүдэд ижил буюу аль ч тохиолдолд 
үлдэгдлээс хасагдаж тайланд нөлөөлж байдаг. Аа харин бусад бүх гүйлгээ (татан авалт, 
зарлага, тооллого г.м) батлагдаж байж л үлдэгдэлд нөлөөлж тайланд орж ирдэг ба ноорог 
байхдаа юунд ч нөлөөгүй байдаг. Тиймээс борлуулалтыг заавал батлах албагүй юм. 

6) “Хадгалах” товч дарснаар тухайн борлуулалтад хийсэн бүх өөрчлөлтийг цааш баазруу 
хадгалж борлуулалт засах үйлдэл дуусч байгаа юм. 

 
  



Хуудас: 7 

Борлуулалт буцаах буюу буцаалт хийх 
 
Борлуулалт буцаах үйлдлийг хоёр аргаар хийж болно. Энд бид илүү хялбар арга буюу Борлуулалт 
устгаж буцаалт хийх үйлдлийг тайлбарлана. Нөгөө арга нь “Борлуулалтын буцаалт” модулиар 
буцаах бөгөөд тэр тухай гарын авлагын “Борлуулалтын буцаалт модуль” сэдвээс уншиж болно. 
 
Эмийн сан, дэлгүүрт борлуулалтаа дөнгөж шивээд, ибаримт гаргасан даруйд худалдан авагч маань 
газар дээрээ буцаах тохиолдол түгээмэл байдаг. Ийм үед тухайн борлуулалтаа устгасан нь амар 
байдаг. 
 
Борлуулалт устгах үед татварруу ибаримт буцаах хүсэлтийг програм автоматаар явуулдаг. Уг 
буцаах хүсэлтийг татвар зөвшөөрч буцаалт хийхийн тулд дараах нөхцлүүд хангагдсан байх ёстой. 
Үүнд: 

− Иргэнээр ибаримт гаргасан байх. Хэрэв байгууллагаар баримт гаргасан бол програмаас 
буцаах боломжгүй, заавал ebarimt.mn -рүү тухайн эмийн сан, дэлгүүрийн эрх бүхий ажилтан 
нэвтэрч орж буцаана. Үүнийг хэрхэн хийх тухай зааврыг татвараас авна. 

− Иргэн ибаримтаа уншуулаагүй байх. Худалдан авагч газар дээрээ буцаасан буюу хэвлэсэн 
ибаримтыг авахгүйгээр буцаасан үед иргэн баримтаа уншуулаагүй нь тодорхой тул 
борлуулалтыг устгахдаа санаа зоволтгүй, ибаримт буцаагдана. Харин иргэн ибаримтаа авж 
яваад, хэсэг хугацааны дараа эргэж ирээд буцааж байгаа бол баримтаа уншуулсан байх 
магадлалтай. Ийм үед борлуулалт устгасан ч ибаримт буцахгүй байж болно. Мөн иргэн 
ибаримтаа уншуулсан эсэхийг орион програмаас эсвэл ebarimt.mn -с мэдэх арга байхгүйг 
анхаарна уу. Тиймээс ийм үед буцаалт хийх эсэхээ бодолцох хэрэгтэй. 

− Сар дотроо буцаах. Яг борлуулалт хийсэн тэр өдөртөө буцаах албагүй, сар дотроо байхад 
болно. 

− Орион програм нь ИБаримттай холбогдсон байх. Борлуулалт устгах үйлдэл хийж буй орион 
програм нь ибаримттай холбогдоогүй бол мэдээж татвараас буцаалт хийгдэхгүй. Хэрэв 
танайх олон компьютерт орион програм суулгаж зэрэг ашигладаг бөгөөд, таны програм 
ибаримттай холбогдсон эсэхийг мэдэхгүй байгаа бол, ЦЭС -рүү ороод “Татвартай өгөгдөл 
солилцох” комманд идэвхитэй байгаа эсэхийг хараарай, идэвхитэй бол ибаримт холбосон 
гэсэн үг бөгөөд борлуулалт устгахад ибаримт буцаах хүсэлт явна гэсэн үг юм. Идэвхигүй бол 
ибаримт холбосон орионтой компьютер дээрээ очиж өөрийн эрхээр нэвтэрч ороод 
борлуулалтаа устгаарай. Хэрэв өөрийн орионыг ибаримттай холбуулья гэвэл манай 
ажилтанд хандаарай. 

 
Хүмүүс борлуулалтыг тэр даруй устгахгүй бол ибаримт нь илгээгдээд татвараас буцаах аргагүй 
болно гэсэн буруу ойлголттой байх нь бий. Ингэж айлтгүй бөгөөд хэрэв ибаримт болон суулгуулсан 
орион нь дээрхи нөхцлүүдийг хангасан бол борлуулалтыг сар дотроо багтаж устгахад болно, заавал 
тэр өдрөө байх албаггүй. 
 
Заримдаа та буцаалт хиймээр байгаа ч борлуулалтаа устгамааргүй байж болно. Ихэвчлэн, тэр 
борлуулалт нь хэд хоногийн өмнөх бөгөөд, жор баригчтайгаа тэр өдрийн тооцоог нийлчихсэн байх 
үед ингэж борлуулалтаа устгахыг хүсэхгүй байх нь мэдээж. Эсвэл тэр борлуулалт нь хаалтаас эсвэл 
тооллогоос урагш орчихсон, угаасаа устгах боломжгүй болчихсон байж болно. Ийм үеүүдэд 
“Борлуулалтын буцаалт” модулийг ашиглан буцаалт хийнэ. Гарын авлагын “Борлуулалтын буцаалт 
модуль” сэдвээс уншиж болно. 
 
Одоо харин буцаалт хийхийн тулд борлуулалтаа яаж устгах тухай дараагийн гарчгаас харна уу. 
 

  



Хуудас: 8 

Борлуулалт устгах 
 
“ЦЭС -> Борлуулалт” модульруу орж “Борлуулалт” цонхыг нээнэ. 

 
1) Ажлын хэсгийн борлуулалтын хүснэгт дотроос устгах борлуулалтаа хайж олно. Хэрхэн хайх 

тухай “Борлуулалт хайх” гарчгаас дэлгэрэнгүй уншиж болно. 
2) Устгах борлуулалт дээрээ хулганы баруун товчийг дараад Устгах коммандыг сонгоно. 
 
Борлуулалт устгах үед тухайн борлуулалтын ибаримтыг буцаах хүсэлт татварруу илгээгддэг бөгөөд 
энэ тухай дэлгэрэнгүйг өмнөх “Борлуулалт буцаах буюу буцаалт хийх” гарчгаас дэлгэрэнгүй уншиж 
болно. 
 
 

Устгасан борлуулалт сэргээх 
 
“ЦЭС -> Борлуулалт” модульруу орж “Борлуулалт” цонхыг нээнэ. 

 
1) Ажлын хэсгээс борлуулалт сэргээнэ. 
2) Шүүх товчны арын 2-р заасан “Устгасанг харах” товчийг дарахад устгасан борлуулалтууд гарч 

ирнэ. 
a. Шүүлтийн огноог оруулаад Шүүх дарахад тэр хугацааны хоорондох устгасан 

борлуулалтууд гарч ирнэ. 
3) Сэргээх борлуулалт дээрээ хулганаар дарж сонгож байгаад, дээр нь байгаа 3 -р заасан “Сэргээх” 

товчийг дарж сэргээнэ. 
a. Тухайн борлуулалтыг анх устгах үед ибаримт нь буцаагдсан бол борлуулалтыг сэргээх 

үед ибаримт буцаж сэргэхгүй шүү. 
 
 

  



Хуудас: 9 

 
Борлуулалтын өөрчлөлтийн түүх харах 

 
 
Орион програм дахь өөрчлөлтийн түүх нь хэн гэж хэрэглэгч хэзээ засвар өөрчлөлт оруулсныг 
гаргахаас гадна бүртгэл ямар байхад ямар болгож өөрчилснийг дэлгэрэнгүй харуулдаг. Энэ нь ихэнх 
програмд байдагггүй манай давуу тал юм. 
 
 
“ЦЭС -> Борлуулалт” модульруу орж “Борлуулалт” цонхыг нээнэ. 
 

 
1) Ажлын хэсгээс өөрчлөлтийн түүх харна. 
2) Шүүлтийн огноо болон хүснэгтийн шүүлтийн мөрийг ашиглан өөрчлөлтийн түүхийг нь харах 

борлуулалтаа хайж хүснэгт дээр гаргаж ирнэ. Хэрхэн хайж шүүх тухай дэлгэрэнгүйг “Борлуулалт 
хайх” гарчгаас дэлгэрэнгүй харж болно. 

3) Борлуулалт дээрээ хулганы баруун товчийг дараад “Өөрчлөлтийн түүх харах” коммандыг сонгож 
“Барааны борлуулалтын өөрчлөлтийн түүх” цонхыг нээнэ. Уг цонх дээр өөрчлөлтийг хэрхэн 
харахыг доор тайлбарлав: 

 
 
 
 
  



Хуудас: 10 

Одоо доорхи хоёр зургийг харьцуулан, борлуулсан эм бараанд ямар засвар оруулсныг харцгаая: 
 
Зураг №1: 

 
1) Зүүн талын хүснэгт дээр хэзээ хэзээ өөрчлөлт орсныг огноогоор нь жагсааж харуулсан байна. 

“Өөрчлөлт орсон огноо” талбараас огноо сонгож дарснаар баруун талын хүснэгт дээр тухайн үед 
борлуулалт ямар байсан нь гарч ирнэ. Мөн өмнөх огнооны үеээс тухайн сонгосон огнооны үед юу 
өөрчлөгдсөн нь улаанаар тодорч харагдана. Зурагт, жишээ болгож 8 сарын 21 -ны 17 цагийг 
сонгож баруун талын хүснэгт дээр энэ үед борлуулалт ямар байсныг харуулсан байна. 

2) 8 сарын 21 -ны 17 цагийн үед Трогил 500мг эмээс зарсан тоо хэмжээ нь 14 байсан байна. Одоо 
зураг №2 -г харья: 

 
Зураг №2: 

 
1) Өмнөх 8 сарын 21 -ны 17 цагийн яг дараагийн өөрчлөлт орсон огноо буюу 8 сарын 25 -ны 11 

цагийг сонгосон байна. Баруун талд энэ үед борлуулалт өмнөх үе буюу 8 сарын 21 -ээс юу нь 
өөрчлөгдсөн нь харагдаж байна. 

2) 8 сарын 25 -ны 11 цагийн үед Трогил 500мг эмийн зарсан тоо хэмжээ нь 7 болж өөрчлөгдсөн 
байгаа нь улайж харагдаж байна. Өөрөөр хэлбэл 8 сарын 21 -нд 14 байсан тоог 8 сарын 25 -нд 
sysadmin гэдэг хэрэглэгч 7 болгож өөрчилсөн байгаа нь харагдаж байна. 

 
  



Хуудас: 11 

Одоо борлуулалт доторхи барааны өөрчлөлт биш, борлуулалтын төлбөр, огноо, тэмдэглэл зэрэг 
баримтын толгой хэсгийн мэдээлэлд орсон өөрчлөлтийг харцгаая: 

 
1) “Гүйлгээний толгой мэдээллийн өөрчлөлтүүд” хуудсыг сонгоно. Энд гүйлгээний толгой хэсгийн 

мэдээлэл буюу огноо, төлбөр, тэмдэглэл зэрэг мэдээллүүдэд орсон өөрчлөлтүүдийг өөрчилсөн 
огноогоор нь жагсааж харуулна. 

2) Зураг дээрхи жишээнд, “Өөрчилсөн огноо” баганад нийт 5 удаагийн өөрчлөлт хийсэн нь харагдаж 
байна. 

3) Зураг дээрхи жишээнд, 8 сарын 21 -нд Бэлнээр дүн 24,900 төгрөг байсан бол 8 сарын 25 -нд 
бэлнээр дүнг 0 болгоод, Картаар дүнг 24,900 болгож өөрчилсөн нь улайж харагдаж байна. 

 
Хүснэгтийн төгсгөлд өөрчлөлт бүрийг хэн гэдэг хэрэглэгч хийсэн нь харагдана. 
Мөн, хэрэв борлуулалтыг устгасан бол, хүснэгтийн эхэнд “Өөрчилсөн огноо” талбарт хэзээ устгасан 
нь харагдах ба хүснэгтийн төгсгөлд “Хийсэн үйлдэл” багана дээр “Устгасан” гэх үйлдлийн нэр нь 
харагдана. 
 
 
 

Борлуулалт хэн хийснийг харах, борлуулалт хийсэн 
ажилтан/хэрэглэгчээр шүүх 

 
“ЦЭС -> Борлуулалт” модульруу орж “Борлуулалт” цонхыг нээнэ. 

 
1) Ажлын хэсэгт борлуулалтыг ажилтнаар шүүнэ. 
2) Шүүлтийн огноонд тухайн ажилтны хэднээс хэдний хоорондох борлуулалтыг харахаа оруулаад 

Шүүх дарна. Ихэвчлэн хүмүүс нэг сараар шүүдэг. Учир нь, зарим эмийн сан, дэлгүүрүүд 
ажилтандаа сарын борлуулалтын орлогоос хамаарсан бонус урамшуулал өгдөг. 

3) Scroll bar -г хулганаар чирээд хүснэгтийн төгсгөлд очино. 



Хуудас: 12 

4) “Гүйлгээ хийсэн хэрэглэгч” баганын эхний хоосон нүд буюу хайлтын нүдэнд ажилтныхаа орион 
програмд нэвтэрдэг хэрэглэгчийн нэрийг бичиж тухайн ажилтны хийсэн борлуулалтуудыг шүүж 
гаргаж ирнэ. Хүснэгт дээр хэрхэн шүүлт хийх тухай гарын авлагын “Хүснэгтийг бүрэн ашиглаж 
сурах” сэдвээс харж болно. 

5) Scroll bar -аа хулганаар чирж хүснэгтийн эхлэлрүү очино. 

 
6) Хүснэгтийн хөл дэх нэгтгэл дүнгүүдийг харна. Энд тухайн ажилтны хийсэн сарын борлуултын дүн 

харагдаж байгаа. 
a. Борлуулалтын хүснэгтийн хөл дүнг зөвхөн админ эрхтэй хэрэглэгч хардаг, жор баригчид 

хардаггүй болгож нууж болно. Ийм тохиргоо хийлгэе гэвэл манай ажилтанд хандана уу. 
 
 
 

Өдрийн нэгтгэл хэвлэх 
 
“ЦЭС -> Борлуулалт” модульруу орж “Борлуулалт” цонхыг нээнэ. 

 
1) Ажлын хэсгээс өдрийн нэгтгэл хэвлэнэ. 
2) “Өдрийн нэгтгэл” товчийг дарж “Нэгтгэл баримт хэвлэх” цонхыг нээнэ. Энд тохирох утгуудыг 

оруулаад “Хэвлэх” товчийг дарна. 



Хуудас: 13 

3) “Шууд хэвлэх” товчийг дарж принтерээрээ хэвлэнэ. 

 
 
Анхаарах зүйлс: 

− Өдрийн нэгтгэл хэвлэсэн бол жор баригчийн тушаасан орлого, тооцоотой тулгаад, хэрэв зөрж 
байвал ард нь зөрүүг нь бичиж тэмдэглэнэ. Зөрөх шалтгаан юу ч байж болно, жор баригч 
орлогоосоо бөөний төвийн барааны төлбөр төлсөн байж болно, бусад зардалд зарцуулсан 
байж болно, ийм үеүүдэд жор баригчийн тушааж буй мөн бага байх ёстой. Заримдаа жор 
баригч зарим борлуулалтаа шивээгүй байж болно (мартсан, амжаагүй г.м шалтгаанаар). Ийм 
үед жор баригчийн тушаасан орлого нэгтгэл баримт дахь дүнгээс их байх ёстой. Тулгалт 
дууссан бол жор баригч болон шалгасан эрхлэгч / нябо нар цаасан баримт дээрээ гарын 
үсгүүдээ зурж цааш хадгалах ёстой. 

 
 
 

  



Хуудас: 14 

Борлуулалтыг Сараар нэгтгэж харах 
 
“ЦЭС -> Борлуулалт” модульруу орж “Борлуулалт” цонхыг нээнэ. 

 
1) “Нэгтгэл: Хугацаагаар” хуудасруу орно. 
2) Шүүлтийн огноонд нэгтгэл харах хугацаагаа оруулна. 
3) Шүүх дарж нэгтгэлээ гаргаж ирнэ. 
4) Хэрэв олон салбартай бол салбар бүрээр нэгтгэл харагдана. 
 

− Эндээс та танай борлуулалт ерөнхийдөө өсч байгаа эсэхээ харахад хялбар. 

− Мөн банкнаас зээл авах үед, банк сүүлийн 6 сарын борлуулалтын мэдээгээ гаргаж өг гэж 
шаарддаг. Ийм үед энэхүү нэгтгэл тайланг 6 сараар шүүгээд, зүүн дээд буланд байгаа “Excel -рүү 
гаргах” товчоор excel -рүү гаргаж аваад банкинд өгч болно. 

 
 


